
1.
Опис на состојбите во областа и дефинирање на проблемот

1.1 Опис на состојбите 
Потребата од донесување на Закон за изменување и  дополнување на Законот за социјалната заштита се наметна пред се од неговата практична примена. 

Во предлогот на законот дадени се решенија кои значат олеснување на граѓаните во обезбедување на соодветна документација при поднесување на барање, особено за остварување  на паричниот надоместок за помош и нега од друго лице, како и за додатокот за слепило, мобилност и глувост. Во постојниот закон е предвидено дека овие надоместоци се лимитирани со висината на личните приходи на лицето, така што граѓаните чии што годишен нето приход по сите основи изнесува повеќе од вкупниот годишен износ на просечни нето месечни плати исплатени за секој месец за претходната година се доведуваат во нееднаква положба со граѓаните со пониски приходи и се оневозможени да ги остварат правата по основ на личната состојба и потреба од помош. Евидентна е потребата да им се овозможи на родителите на деца со телесни или ментални  пречки  во развојот и со најтешки облици на  хронични заболувања да користат право на надемосток на плата за скратено работно време и по наполнување на 26 годишна возраст на детето. 
1.2 Причини за проблемите кои се предмет на разгледување 
Утврдена е потреба за олеснување на постапката пред првостепените органи, центрите за социјална работа, кај користењето на паричниот надоместок за помош и нега од друго лице, како и за додатокот за слепило, мобилност и глувост, како потребата да им се овозможи на родителите на деца со телесни или ментални  пречки  во развојот и со најтешки облици на  хронични заболувања да користат право на надемосток на плата за скратено работно време и по наполнување на 26 годишна возраст на детето, со интервенирање во одредби од Законот за социјалната заштита. 
2. 
Цели на предлог регулативата
Предложените измени и дополнувања на Законот за социјалната заштита ќе влијаат  на подобрување на помошта и заштитата на лицата кои имаат потреба од помош за задоволување на основните животни потреби и изедначување на нивните можности за вклучување во секојдневниот живот во заедницата.
3.
Можни решенија (опции)

3.1 Опис на решението „не прави ништо“
Доколку останат постојните законски решенија граѓаните ќе бидат во нееднаква положба и нема да се овозможи полесен пристап при остварувањето на правата од социјалната заштита.
3.2 Опис на можните решенија (опции) за решавање на проблемот

Предложени се следниве законски решенија:

- Владата на Република Македонија да може да носи посебна програма за обезбедување на персонална асистенција;

- правото на паричен надоместок за помош и нега од друго лице, додатокот за слепило и мобилност, како и додатокот за глувост да се остваруваат без оглед на  приходите на лицето кое има потреба од помош за задоволување на основните животни потреби и вклучување во секојдневниот живот во заедницата;

- во постапката за остварување на правото на паричен надоместок за помош и нега од друго лице да престане обврската граѓаните да доставуваат конзилијарно мислење и наод од најмалку тројца лекари специјалисти од соодветни специјалности;

-  се овозможува  лице со умерени  пречки во менталниот развој да оствари правото на паричен надоместок за помош и нега од друго лице врз основа на наод, оцена и мислење на стручен орган со кој е утврден видот и степен на попреченост, издаден пред навршување на неговата 26 годишна возраст;

- се овозможува на родител на дете со телесни или ментални  пречки  во развојот и со најтешки облици на  хронични заболувања да оствари и користи право на надемосток на плата за скратено работно време, без оглед на возраста на детето;

- се предвидува стручниот работник кој е шест месеци пред пензионирање да не полага стручен испит заради проверка на потребното стручно знаење за вршење на работи од областа на социјалната заштита, а доколку не го положи стручниот испит да има право да полага по втор пат.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 




НЕ

4.2
Фискални влијанија 




ДА 

                          Фискални импликации во износ од 33.523.000 денари годишно.    
4.3 Социјални влијанија 


Предложените изменување и дополнување на Законот за социјалната заштита  се во насока на  поедноставување на постапките и полесен пристап до правата на граѓаните.

4.4
Влијанија врз животната средина 





НЕ
4.5
Административни влијанија и трошоци – 

а) трошоци за спроведување 

б)трошоци за почитување на регулативата 
5.
Консултации

5.1 Засегнати страни и начин на вклучување




Министерство за труд и социјална политика, центри за социјална работа и  граѓански сектор


5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Предложените измени и дополнувања на Законот за социјалната заштита ќе влијаат  на подобрување на социјалната заштита за граѓаните кои се изложени на социјален ризик по здравје (болест, повреда и инвалидност).
6.2
Ризици во спроведувањето и примената на секое од можните решенија (опции)

6.3 Препорачано решение со образложение
Со предлогот на Законот се допрецизират, односно дополнуваат одредбите со цел за подобрување на помошта и заштитата на лицата кои имаат потреба од помош за задоволување на основните животни потреби и изедначување на нивните можности за вклучување во секојдневниот живот во заедницата.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

7.2
Потребни подзаконски акти и рок за нивно донесување

Измените и дополнувањата на законот предизвикуваат измени на подзаконски акти.
7.3
Органи на државната управа, државни органи и други органи надлежни за спроведување

7.4 Активности за обезбедување на ефикасно спроведување на предлогот на закон

За ефикасно спроведување на предлог на законот, истиот  ќе биде објавен на веб страната на Министерството за труд и социјална политика по неговото објавување во Службен весник на РМ. 
8.
Следење и евалуација

8.1 Начин на следење на спроведувањето 

Следењето ќе биде спроведено од страна на Министерството за труд и социјална политика – Сектор за социјална заштита првично на месечно ниво .
8.2 Евалуација на ефектите од предлогот на закон и рокови 
                Ефектите од предлог законот ќе се однесуваат на обезбедување на еднаков пристап на граѓаните во постапките за остварување на наведените права, како и олеснување на граѓаните во обезбедувањето на соодветна документација при поднесување на барање.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:


19.07.2017







                                                                                            ______________________                                    ______________________________






         потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум: 19.07.2017 година                                
                                                  Мила Царовска






_____________________ 

                                                    потпис на министерот 
